
L-Erbgħa, 12 ta’ Mejju 2021
								
Il‑Kumitat Permanenti dwar il‑Petizzjonijiet iltaqa' fil‑Parlament, il‑Belt Valletta, fl-4.38 p.m.

L-Onor. Joe Mizzi, ippresieda.
    

PREŻENTI

L-Onor. Chris Agius, Joseph Ellis u l-Onor. Edwin Vassallo kienu preżenti.

Preżenti wkoll kien hemm l-Onor. Roderick Galdes, l-Onor. Ryan Callus u l-Onor. Karol Aquilina.

MINUTI

Il‑Minuti tal‑Laqgħa Nru 13, li saret fis‑16 ta’ Frar 2021, kienu kkonfermati.


XOGĦOL QUDDIEM IL-KUMITAT

Il-President tal-Kumitat, l-Onor. Joe Mizzi, ippreżenta għall-informazzjoni tal-Kumitat:

Dok. 16	Lista ta' Petizzjonijiet quddiem il-Kumitat u d-draft replies proposti;

Dok. 17	Lista ta' Petizzjonijiet quddiem il-Kumitat li dwarhom il-Kumitat għadu ma ħax tweġiba jew għadha ma bdietx id-diskussjoni.

Il-Kumitat qabel li s-Segretarja tal-Kumitat kellha tikkuntattja lis-Sur Jamie Buttigieg, lis-Sur Daniel Carmel Briffa u lis-Sa Demaris Agius u tikkomunika t-tweġibiet tal-Kumitat, kif ippreżentati fid-Dok. 16, fuq il-materja mqajma fil-petizzjoni rispettiva tagħhom.

Il-President tal-Kumitat avża li dawn il-petizzjonijiet ġew riferuta lill-Ministeri jew entitajiet ikkonċernati imma li s’issa ma kien l-ebda risposta:

· Petizzjoni mis-Sur David Lorenzo Alvarez, intitolata ‘Il-possibilità li ċittadini jeżerċitaw id-drittijiet tagħhom f’wieħed mill-ilsna uffiċjali’ li ġabret 248 firma;

· Petizzjoni mis-Sur Guiseppe Aquilina, intitolata ‘Partit Politiku Malti li jilħaq Kwota Nazzjonali, għandu jkun rappreżentat fil-Parlament’ li ġabret 539 firma;

· Petizzjoni mis-Sur Joseph Nazzarenu Attard, intitolata “Private property land owners damaged by government action or omission ” li ġabret 2 firem;

· Petizzjoni mis-Sur Alex Ehrhardt, intitolata “Objection to the land development on ODZ land in Xgħajra” li ġabret 11-il firma.

Il-Kumitat qabel ukoll li dawn il-petizzjonijiet, ippreżentati fuq is-sit elettroniku tal-Parlament u li għadhom miftuħin għall-firem, għandhom jiġu riferuti lill-Ministeri jew entitajiet oħra kkonċernati, wara li jagħlaq il-perjodu għall-firem:

· Petizzjoni mis-Sa Darina Spirova, intitolata ‘Tagħmel l-ilbies ta' maskri tal-wiċċ fuq il-bajja mhux obbligatorju’; u

· Petizzjoni mis-Sa Lynn Abela, intitolata ‘Sabiex jingħalaq ghal dejjem Mediterraneo Marine Park’.

Il-President tal-Kumitat informa lill-Kumitat li fl-10 ta’ Mejju 2021 infetħet għall-firem petizzjoni oħra intitolata ‘Stop mask for children’ u li s-Sur Steven Bugeja ppreżenta petizzjoni li ħa tinfetaħ għall-firem wara li tintemm il-laqgħa tal-Kumitat.

Il-President tal-Kumitat ġibed l-attenzjoni għal email mibgħuta mis-Sur Gaetano Vella dwar il-petizzjoni li huwa kien diġà ppreżenta lill-Kumitat kif ukoll dwar it-talba tiegħu biex il-Kummissarju tal-Edukazzjoni fl-Uffiċċju tal-Ombudsman jiġi investigat. Il-President ippreżenta dawn id-dokumenti lill-Kumitat:

Dok 18 	Kopja tar-risposta li ntbagħtet mis-Segretarja tal-Kumitat għan-nom tal-President tal-Kumitat dwar il-Petizzjonijiet lis-Sur Gaetano Vella;

Dok 19 	Kopja tar-risposta li ntbagħtet mill-Iskrivan tal-Kamra għan-nom tal-Ispeaker lis-Sur Gaetano Vella;

Dok 20 	Kopja tal-paġna tas-sit elettroniku tal-Qrati Maltin li turi d-dettalji tal-Każ Vella Gaetano vs L-Università ta’ Malta;

Dok 21 	L-Opinjoni Legali mingħand l-Avukat tas-Sur Gaetano Vella rigward il-każ;

Dok. 22 	Ir-risposta proposta li tintbagħat lis-Sur Vella.

Qabel ma bdiet id-diskussjoni l-Onor. Jospeh Ellis informa lill-Kumitat li jaf ikollu kunflitt ta’ interess. Il-Kumitat iddiskuta l-każ. Fid-diskussjoni ħadu sehem il-membri tal-Kumitat preżenti kif ukoll, bil-permess tal-Kumitat, l-Onor. Roderick Galdes, l-Onor. Ryan Callus u l-Onor. Karol Aquilina. Il-President tal-Kumitat irrefera kemm għad-deċizjoni tal-Ispeaker (Dok. 19), kif ukoll għall-Att dwar l-Ombudsman (Kap. 385) meta ddkjara li l-Kumitat ma jistax jindaħal fl-awtonomija tal-Ombudmsan u l-Kummissarji taħtu. 

Bil-permess tal-Kumitat, l-Onor. Edwin Vassallo rtira mil-laqgħa peress li kellu jagħmel diskors fil-Kamra.

Il-Kumitat qabel li s-Sur Gaetano Vella jingħata ħames minuti biex jindirizza lill-Kumitat. 

Is-Sur Gaetano Vella indirizza lill-Kumitat.

Dr Tonio Azzopardi, Avukat tas-Sur Vella, ngħata l-permess biex jintervjeni waqt id-diskussjoni li saret fil-Kumitat. 

Il-Kumitat qabel li traskrizzjoni ta’ din il-laqgħa kellha tintbgħat lill-Ombudsman biex ikun informat bil-każ.

Fil-5.36 p.m. il-Kumitat ġie aġġornat għal data li kellha tiġi kkomunikata aktar tard.

